
ᒪᓕᒐᓕᐅᖅᑎ ᐹᒥᓚ ᒍᕌᔅ, ᒥᓂᔅᑕᐅᑉ ᑐᒡᓕᐊ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, 

 

ᒪᓕᒃᖢᒍ ᐊᒡᒍᖅᓯᒪᓂᓕᒃ 53 ᑖᒃᑯᓇᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᕐᒥ, ᐊᑐᐃᓐᓇᐅᑎᑦᑎᕗᖓ 

ᐃᓕᖕᓂᑦ ᐊᕐᕌᒍᓕᒫᒧᑦ ᐅᓂᒃᑳᕐᒥᑦ ᐊᓪᓚᕝᕕᖓᓂᑦ ᐋᖅᑭᐅᒪᑎᑦᑎᔨᐅᑉ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, 

ᐱᒋᐊᕐᓗᓂ ᐊᐃᕆᓕ 1, 2023, ᐃᓱᓕᓪᓗᓂᓗ ᒫᑦᓯ 31, 2024−ᒥ.  

 

ᐋᖅᑭᐅᒪᑎᑦᑎᔨᐅᑉ ᐊᓪᓚᕝᕕᖓ ᓱᓕ ᐃᓐᓄᒃᑕᐅᓚᐅᙲᓐᓇᖅᐳᖅ ᒪᐃ 8, 2023-ᒥ ᕕᕗᐊᕆ 2, 2024-ᒧᑦ. 

ᑎᒃᑯᐊᖅᑕᐅᓚᐅᖅᐳᖓ ᐋᖅᑭᐅᒪᑎᑦᑎᔨᐅᖁᔭᐅᓪᓗᖓ ᕕᕗᐊᕆ 2, 2024−ᒥ.  

 

ᑕᐃᒪᐃᒻᒪᑦ ᐱᑎᑉᐸᒋᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ 2023-2024−ᒧᑦ ᒪᓕᒃᖢᑎᒃ ᑐᓴᐅᒪᔭᒃᓴᓂᑦ 

ᖃᐃᑕᐅᓯᒪᔪᓂᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᒪᓕᒃᖢᑎᒡᓗ ᑐᓴᐅᒪᔭᒃᓴᓂᑦ 

ᓄᐊᓚᐅᖅᑕᓐᓂᑦ ᐋᖅᑭᐅᒪᑎᑦᑎᔨᐅᑎᓪᓗᖓ ᐃᓱᓕᑎᓪᓗᒍ 2023-2024 ᐊᕐᕌᒍᒥᑦ.  

 

ᖃᔅᓯᐅᓂᖏᑦ ᐱᕋᔭᒍᑕᐅᔪᑦ ᐅᖃᐅᓯᐅᔪᑦ 

ᒪᓕᒡᓗᒍ ᐃᓚᒃᑲᓐᓂᖓ 53(1)(a), ᐅᓂᒃᑳᓕᐊᖅ ᐱᖃᓯᐅᔾᔨᔭᕆᐊᖃᖅᐳᖅ ᐱᕋᔭᒃᑐᖃᖅᑐᕕᓂᐅᑎᓪᓗᒍ ᑕᐃᑲᓂ 

ᐊᒡᒍᖅᓯᒪᓂᓕᒃ 40−ᒥᑦ.  

 

2023-2024−ᒥ, 13−ᓂᒃ ᐱᕋᔭᒍᑕᐅᔪᓂᒃ ᐅᖃᐅᓯᐅᔪᖃᓚᐅᖅᐳᖅ. ᐱᖓᓱᑦ (3) ᖁᔭᓈᖅᑕᐅᓚᐅᖅᑐᑦ 

ᐊᑕᐅᓯᕐᓗ (1) ᐃᒃᓯᖕᓇᖅᑕᐅᓪᓗᓂ. ᐃᖅᑲᓇᐃᔭᖅᑐᓕᕆᔨᒃᑯᑦ ᑎᓕᓯᓚᐅᖅᑐᑦ ᐊᕐᕕᓂᓕᖕᓂᒃ (6) 

ᖃᐅᔨᓴᖅᑎᓂᒃ, ᓄᖅᑲᖅᑎᑕᐅᓪᓗᑎᒡᓗ. ᐋᖅᑭᐅᒪᑎᑦᑎᔨ ᖃᐅᔨᓴᖁᔨᓚᐅᙱᒻᒪᑦ ᐊᑕᐅᓯᕐᒥᒃ (1) ᓴᖅᑭᑕᐅᔪᒥᒃ 

ᑕᒪᓐᓇ ᓴᖅᑭᑎᑕᐅᔪᖅ ᖃᐅᔨᓴᖅᑕᐅᑦᑎᐊᓚᐅᕐᓂᖓᓄᑦ ᐊᓯᐊᓃᑦᑐᓂᒃ. ᑭᖑᓪᓕᖅᐹᒥ, ᒪᕐᕉᒃ ᓴᖅᑭᑕᐅᔫᒃ 

ᑕᒻᒪᖅᑐᒥᒃ ᐱᓕᕆᔪᓄᑦ ᐅᖃᐅᓯᐅᖏᓐᓇᓚᐅᖅᐳᖅ ᖃᐅᔨᓴᖅᑕᐅᖏᓐᓇᖅᑎᓪᓗᒋᑦ.  

 

ᒪᓕᒡᓗᒍ ᐃᓚᒃᑲᓐᓂᖓ 53(1)(b), ᐅᓂᒃᑳᓕᐊᖅ ᐱᖃᓯᐅᔾᔨᔭᕆᐊᖃᖅᐳᖅ ᐱᕋᔭᒃᑐᖃᖅᑐᕕᓂᐅᑎᓪᓗᒍ ᑕᐃᑲᓂ 

ᐊᒡᒍᖅᓯᒪᓂᓕᒃ 47−ᒥᑦ.  

 2023-2024−ᒥ, ᐅᖃᐱᓗᒃᑐᖃᓚᐅᙱᑦᑐᖅ ᐊᑭᒋᐊᖅᑕᐅᓂᕐᒧᑦ ᐱᔭᐅᔪᓂᒃ ᐊᒡᒍᖅᓯᒪᓂᓕᒃ 47 

ᒪᓕᒃᖢᒍ.  

 

ᑎᑎᕋᖅᓯᒪᔪᑦ ᐃᓚᒍᑕᒃᑲᓐᓂᖓ 53(1)(c), ᐅᓂᒃᑳᖅ ᐃᓚᖃᕆᐊᖃᖅᐳᖅ ᓇᐃᓈᖅᓯᒪᔪᓂᒃ ᑕᒪᐃᓐᓂᒃ ᐅᓂᒃᑳᓂᒃ 

ᖃᐅᔨᓴᖅᑕᐅᔪᓂᒃ ᐱᐊᓂᒃᑕᐅᓯᒪᔪᓂᒃ ᐊᕐᕌᒍᒥ, ᐃᓚᓕᐅᔾᔭᐅᓗᑎᒃ ᐊᑐᓕᖁᔭᐅᔪᑦ ᐃᓚᒍᑕᖅ 45(3)-ᒥ 

ᐅᕝᕙᓘᓐᓃᑦ ᐃᓚᒃᑲᓐᓂᖓᓂ 47(4)-ᒥ.  

 

ᐊᑕᐅᓯᖅ (1) ᐱᔾᔪᑕᐅᔪᖅ ᑐᓂᔭᐅᓚᐅᖅᑐᖅ ᖃᐅᔨᓴᖅᑎᒧᑦ, ᖁᔭᓈᖅᓯᓚᐅᖅᑐᖅ ᐱᕋᔭᖕᓂᐅᔪᒥᒃ 

ᐱᕋᔭᖕᓂᖅᑕᖃᙱᓐᓂᖓᓄᑦ ᐱᔾᔪᑎᖃᖅᖢᓂ ᐸᓯᒃᖠᖅᑕᐅᓂᕐᒧᑦ ᐅᖓᓯᒃᑐᒥᑦ ᐱᓕᕆᓂᖓᓄᑦ, ᐊᒻᒪᓗ 

ᑕᒪᓐᓇ ᓄᖅᑲᖅᑎᑕᐅᓪᓗᓂ ᐱᔾᔪᑎ 42(1)(g)-ᒥᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ.  

 

ᒪᕐᕉᒃ (2) ᐱᔾᔪᑕᐅᔪᑦ ᑐᓂᔭᐅᓚᐅᖅᑑᒃ ᖃᐅᔨᓴᖅᑎᒧᑦ, ᖁᔭᓈᖅᓯᓚᐅᖅᑐᖅ ᐅᖃᐅᓯᐅᔪᓂᑦ 

ᑕᒻᒪᖅᑐᒥᒃ ᐱᓕᕆᔪᓄᑦ ᑐᙵᕕᒋᓪᓗᒍ ᐅᓐᓂᕐᓘᑕᐅᔪᑦ ᐃᖅᑲᓇᐃᔭᖅᑎᐅᙱᓐᓂᖏᓐᓄᑦ ᓄᓇᕗᒻᒥ 

ᒐᕙᒪᒃᑯᓐᓄᑦ. 

 

ᐊᑕᐅᓯᖅ (1) ᐱᔾᔪᑕᐅᔪᖅ ᑐᓂᔭᐅᓚᐅᖅᑐᖅ ᖃᐅᔨᓴᖅᑎᒧᑦ, ᖁᔭᓈᖅᓯᓚᐅᖅᑐᖅ ᐱᕋᔭᖕᓂᐅᔪᒥᒃ 

"ᑕᒻᒪᖅᑐᒥᒃ ᐱᓕᕆᔪᒥᒃ" ᐱᔾᔪᑎᖃᖅᖢᓂ ᐸᓯᒃᖠᖅᑕᐅᓂᕐᒧᑦ ᐅᖓᓯᒃᑐᒥᑦ ᐱᓕᕆᓂᖓᓄᑦ, ᐊᒻᒪᓗ 

ᑕᒪᓐᓇ ᓄᖅᑲᖅᑎᑕᐅᓪᓗᓂ ᐱᔾᔪᑎ 42(1)(g)-ᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ. 

 

ᐊᑕᐅᓯᖅ (1) ᐱᔾᔪᑕᐅᔪᖅ ᑐᓂᔭᐅᓚᐅᖅᑐᖅ ᖃᐅᔨᓴᖅᑎᒧᑦ, ᖁᔭᓈᖅᓯᓚᐅᖅᑐᖅ ᓴᖅᑭᑕᐅᔪᒥᒃ 

ᑐᙵᕕᒋᓪᓗᒋᑦ ᐱᔾᔪᑕᐅᔪᖅ ᐃᖅᑲᓇᐃᔭᖅᑎᐅᓂᖓᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᔾᔪᑎᖃᕐᓂᖓᓄᑦ, ᐊᒻᒪᓗ ᑕᒪᓐᓇ ᓄᖅᑲᖅᑎᑕᐅᓪᓗᓂ ᐱᔾᔪᑎ 42(1)(c) ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ. 

 

ᐊᑕᐅᓯᖅ (1) ᐱᔾᔪᑕᐅᔪᖅ ᑐᓂᔭᐅᓚᐅᖅᑐᖅ ᐋᖅᑭᐅᒪᑎᑦᑎᔨᒧᑦ, ᖁᔭᓈᖅᓯᓚᐅᖅᑐᖅ ᐱᕋᔭᖕᓂᐅᔪᒥᒃ 

"ᑕᒻᒪᖅᑐᒥᒃ ᐱᓕᕆᔪᒥᒃ" ᐱᔾᔪᑎᖃᖅᖢᓂ ᓱᕋᐃᓂᖓᓄᑦ, ᐊᒻᒪᓗ ᑕᒪᓐᓇ ᓄᖅᑲᖅᑎᑕᐅᓪᓗᓂ ᐱᔾᔪᑎ 

42(1)(g)-ᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ. 

ᑎᑎᕋᖅᓯᒪᔪᑦ ᐃᓚᒍᑕᒃᑲᓐᓂᖓ 53(1)(d), ᐅᓂᒃᑳᖅ ᐃᓚᖃᕆᐊᖃᖅᐳᖅ ᓇᐃᓈᖅᓯᒪᔪᓂᒃ ᑭᐅᔾᔪᑕᐅᔪᓂᒃ 

ᒥᓂᔅᑕᓄᑦ ᐊᑐᓕᖁᔭᐅᔪᓄᑦ ᑎᑎᕋᖅᓯᒪᒃᑲᓐᓂᖅᑐᖅ 45(3) ᐅᕝᕙᓘᓐᓃᑦ ᐃᓚᒃᑲᓐᓂᖓ 47(4) ᒪᓕᒡᓗᒍ.   

 

ᖃᐅᔨᔭᐅᔪᖃᓚᐅᙱᓐᓂᖓᓄᑦ ᑕᒻᒪᖅᑐᒥᒃ ᐱᓕᕆᔪᒥᒃ 2023-2024−ᒥ, 

ᖃᓄᐃᓕᐅᖁᔨᔪᖃᓚᐅᙱᓚᖅ ᒥᓂᔅᑕᒧᑦ ᐋᖅᑭᒃᑕᐅᔪᒥᒃ ᐃᓚᒃᑲᓐᓂᖓᓂ 45(3) ᐊᑖᒍᑦ ᐅᕝᕙᓘᓐᓃᑦ 

47(4).  

 

ᑎᑎᕋᖅᓯᒪᔪᑦ ᐃᓚᒍᑕᒃᑲᓐᓂᖓ 53(1)(e) ᒪᓕᒃᖢᒍ, ᐅᓂᒃᑳᖅ ᐃᓚᓕᐅᔾᔨᔭᕆᐊᖃᖅᐳᖅ ᐊᓯᖏᓐᓂᒃ 

ᐱᔾᔪᑕᐅᔪᓂᒃ ᐋᖅᑭᐅᒪᑎᑦᑎᔨᐅᑉ ᐃᓱᒪᒋᔭᖏᑦ ᐊᒃᑐᐊᓂᖃᕋᓱᒋᔭᖏᑦ ᐱᓕᕆᐊᕆᕙᒃᑕᖏᓐᓄᑦ ᑖᒃᑯᐊ 

ᒪᓕᒃᖢᒋᑦ ᐱᖁᔭᖅ.  

 

ᐋᖅᑭᐅᒪᑎᑦᑎᔨ ᐅᑯᓂᖓ ᐱᔾᔪᑎᖃᕐᓗᓂ ᑐᓂᓯᓂᐊᖅᑐᖅ ᐅᑯᓂᖓ ᐊᒃᑐᐊᓂᖃᕐᓂᖏᓐᓂᒃ 

ᐱᓕᕆᐊᕆᔭᖏᓐᓄᑦ ᐱᖁᔭᕐᒧᑦ. 

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᑎᒃᑯᐊᖅᓯᔪᓐᓇᖅᑎᑦᑎᕗᖅ ᐊᑕᐅᓯᑐᐊᕐᒥᒃ (1) 

ᐋᖅᑭᐅᒪᑎᑦᑎᔨᒥᒃ, ᒪᓕᒃᖢᒍ ᐃᓚᖓᑦ 8 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ, ᐱᓗᐊᖅᑐᒥᓪᓗ, 

ᐃᓚᒃᑲᓐᓂᖓ 76(1). ᑭᒡᓕᖃᖅᑐᒻᒪᕆᐊᓗᒃᑎᒍᑦ ᒥᓂᔅᑕ ᑎᒃᑯᐊᖅᓯᒃᑲᓐᓂᑐᐃᓐᓇᕆᐊᖃᖅᐳᖅ 

ᐋᖅᑭᐅᒪᑎᑦᑎᔨᒃᑲᓐᓂᕐᒥᒃ. ᓯᕗᓪᓕᕐᒥ, ᒥᓂᔅᑕ ᑎᒃᑯᐊᖅᓯᑐᐃᓐᓇᕆᐊᖃᖅᐳᖅ 

ᐋᖅᑭᐅᒪᑎᑦᑎᔨᙳᐊᖑᓚᐅᑲᒃᑐᒥᒃ ᒪᓕᒡᓗᒍ ᐃᓚᒃᑲᓐᓂᖓ 77(1), ᐋᖅᑭᐅᒪᑎᑦᑎᔨ 

ᐊᑐᐃᓐᓇᐅᙱᓚᐅᑲᒃᐸᑦ; ᐊᒻᒪᓗ, ᐊᐃᑉᐸᖓ, ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᐱᒻᒪᕆᐅᔪᒥ 

ᐋᖅᑭᐅᒪᑎᑦᑎᔨᒥᒃ ᒪᓕᒡᓗᒍ ᐃᓚᒃᑲᓐᓂᖓ 78(1) ᐋᖅᑭᐅᒪᑎᑦᑎᔨ ᐃᓱᒪᓕᐅᕆᒃᐸᑦ 

ᖃᓄᐃᓕᐅᕆᐊᖃᙱᓐᓂᖓᓂᒃ ᖃᓄᑐᐃᓐᓇᖅ ᐱᔾᔪᑕᐅᔪᒥᒃ.  

 

ᐋᖅᑭᐅᒪᑎᑦᑎᔨᑕᖃᙱᓐᓂᖓᓄᑦ ᐊᖏᔪᒥᒃ 2023-2024−ᒧᑦ ᐅᓂᒃᑳᕐᓂᕐᒧᑦ ᐊᕐᕌᒍᒥ 

ᓇᓗᓇᐃᖅᓯᖕᒪᑦ ᐊᑦᑕᕐᓇᕐᓂᖓᓂᒃ ᐊᒡᓚᕝᕕᖕᒥ ᐋᖅᑭᐅᒪᑎᑦᑎᔨᐅᑉ ᐊᓯᔾᔨᑳᓪᓚᖕᓂᖅᐸᑦ. ᒪᕐᕉᖕᓂᒃ 

ᐊᑐᒐᒃᓴᖅᑕᓕᒃ ᐱᓕᕆᐊᕆᓗᒍ ᑖᓐᓇ ᐊᑦᑕᕐᓇᕐᓂᖓ. ᓯᕗᓪᓕᕐᒥ, ᒪᓕᒐᓕᐊᖑᔪᒪᔪᑦ ᐋᖅᑭᒋᐊᖅᑕᐅᔪᑦ 



ᐋᖅᑭᐅᒪᑎᑦᑎᔨᐅᑉ ᐊᓪᓚᕝᕕᐊᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ, 2023-2024 ᐊᕐᕌᒍᒧᑦ 

ᐱᕕᖃᕈᑕᐅᑐᐃᓐᓇᕆᐊᖃᖅᐳᑦ ᐅᕝᕙᓘᓐᓃᑦ ᑎᓕᓯᔾᔪᑕᐅᑐᐃᓐᓇᕆᐊᖃᖅᐳᑦ ᐋᖅᑭᐅᒪᑎᑦᑎᔨᐅᑉ 

ᑐᒡᓕᐊᓄᑦ ᐃᖅᑲᓇᐃᔭᕆᐊᓕᕈᓐᓇᖅᑐᒥᒃ, ᐋᖅᑭᐅᒪᑎᑦᑎᔨ ᐊᑐᐃᓐᓇᐅᔪᓐᓃᑳᓪᓚᖕᓂᖅᐸᑦ. 

ᐊᐃᑉᐸᖓ, ᐱᑕᖃᖅᑎᓐᓇᒍ ᒪᓕᒐᕐᒥᑦ ᐊᓯᔾᔨᕐᓂᕐᒧᑦ, ᐱᔭᒃᓴᑖᕐᓂᕐᒧᑦ-ᐱᑐᐃᓐᓇᕆᐊᖃᕐᓂᕐᒧᑦ 

ᐅᓄᖅᓯᑎᑦᑎᔪᓐᓇᖅᑐᖅ ᒥᑭᓪᓕᕚᓪᓕᖅᑎᑦᑎᓗᓂ ᐱᕕᒃᓴᒥᑦ ᐊᓪᓚᕝᕕᒃ ᐃᓄᖃᙱᒃᑳᖓᑦ.   

 

ᖁᔭᓕᔪᒪᔪᖓ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᕕᖃᖅᑎᑕᐅᒐᒪ ᐱᔨᑦᑎᕋᕆᐊᒃᓴᖅ ᑕᒪᑐᒥᖓ, 

ᐃᖅᑲᓇᐃᔭᖅᑎᓄᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᐊᖃᓚᐅᕐᓂᓐᓄᑦ ᐃᓚᐅᑎᓪᓗᖓ 

ᐃᑲᔪᐃᓐᓇᕐᓂᕐᓄᓪᓗ ᐱᓕᕆᐊᒃᑲ ᐲᔭᖅᑕᐅᑎᓪᓗᒋᑦ.  

ᑕᒪᕐᒥᑦᑎᐊᕐᓗ ᐃᒃᐱᒋᔭᖃᑦᑎᐊᖅᖢᑎᒃ ᑐᓐᓂᖅᑯᑕᐅᓪᓗᑎᒃ ᐅᓇ ᐅᓪᓘᑎᓪᓗᒍ ᓯᑎᐱᕆ 27, 2024, ᐃᖃᓗᐃᑦ, 

ᓄᓇᕗᒻᒥ.  

 

 

 

ᔫᓯᐱ ᒨᑖᒃ−ᕙᓚᐅᕙᔅ 

ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᓐᓄᑦ 


